ԱՄՓՈՓԱԹԵՐԹ
ԹԱՆԿԱՐԺԵՔ ՄԵՏԱՂՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ՆԱԽԱԳԾԻ
	1․ ՀՀ շուկայի վերահսկողության տեսչական մարմին
	14․06․2024

	
	01//1149-2024

	Հայաստանի Հանրապետության թանկարժեք մետաղների մասին» օրենքում լրացում կատարելու մասին օրենքի նախագծի վերաբերյալ Հայաստանի Հանրապետության շուկայի վերահսկողության տեսչական մարմինն առաջարկություններ և դիտողություններ չունի։
Միաժամանակ առաջարկվում է «Հայաստանի Հանրապետության թանկարժեք մետաղների մասին» ՀՀ օրենքի 4-րդ հոդվածի 2.1 մասում «փորձաքննություն» բառը փոխարինել «փորձարկում» բառով՝ հաշվի առնելով «Շուկայի վերահսկողության մասին» ՀՀ օրենքի դրույթները։
	Ընդունվել է։

	
	Չի ընդունվել։
Օրենքի նախագիծը վերաբերում է  թանկարժեք մետաղներից պատրաստված իրերի հարգորոշմման գործունեության համար օգտագործվող սարքավորումների փորձաքննության համար լիազոր մարմին սահմանելուն։ Հետևաբար, նպատակահարմար չենք գտնում կատարել առաջարկվող փոփոխությունը։





	2․ ՀՀ Ֆինանսների նախարարություն
	21.06.2024

	
	01/4/13223-2024

	[bookmark: _Hlk165992297]ՀՀ ֆինանսների նախարարությունն ուսումնասիրել է «Հայաստանի Հանրապետության թանկարժեք մետաղների մասին» օրենքում լրացում կատարելու մասին օրենքի նախագիծը (այսուհետ՝ Նախագիծ) և դրա հիմնավորումը, որով առաջարկվում է «Թանկարժեք մետաղների մասին» 2006 թվականի մայիսի 23-ի թիվ ՀՕ-83-Ն օրենքի 6-րդ հոդվածը լրացնել նոր՝ «Թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը սահմանվում է լիազոր մարմնի կողմից» բովանդակությամբ՝ նպատակ ունենալով ապահովել իրավական հիմքեր` ՀՀ ֆինանսների նախարարության Թանկարժեք մետաղների և թանկարժեք քարերի պետական գանձարանի գործունեության դադարեցմամբ պայմանավորված՝ վերջինիս կողմից իրականացվող հարգորոշման և հարգադրոշմման սարքավորումների փորձաքննության գործառույթը ՀՀ էկոնոմիկայի նախարարության «Ստանդարտացման և չափագիտության ազգային մարմին» ՓԲԸ-ին փոխանցելու համար:
Հայտնում ենք, որ Նախագծի վերաբերյալ դիտողություններ չունենք, միաժամանակ առաջարկում ենք լրամշակել Նախագծին կից ներկայացված հիմնավորման 3-րդ կետը, մասնավորապես՝ Նախագծի ընդունման արդյունքում որակական առումով ակնկալվող  «վերահսկողություն իրականացնող մարմինների կողմից փորձաքննության իրականացում» դրույթը հստակեցման կարիք ունի, քանի որ նշվածը որևէ առնչություն չունի «Թանկարժեք մետաղների մասին» Հայաստանի Հանրապետության օրենքի 6-րդ հոդվածի 13-րդ մասի 1-ին կետով ներկայացված պահանջի, ինչպես նաև վերջինիս հիման վրա «Հայաստանի Հանրապետության կառավարության 2011 թվականի հունիսի 10-ի «Թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը հաստատելու մասին» N 785-Ն որոշմամբ կարգավորվող հարաբերությունների հետ:
	

Ընդունվել է։










	
	Ընդունվել է։
Հիմնավորման մեջ կատարվել  են համապատասխան փոփոխությունները։

	3․ ՀՀ Արդարադատության նախարարություն
 Պետական փորձագիտական եզրակացություն
	01․07․2024

	
	/27.4/25982-2024

	«Հայաստանի Հանրապետության թանկարժեք մետաղների մասին» օրենքում լրացում կատարելու մասին օրենքի նախագծի վերաբերյալ հայտնում ենք հետևյալը.
	Նախագծով նախատեսվում է «Թանկարժեք մետաղների մասին» 2006 թվականի մայիսի 23-ի թիվ ՀՕ-83-Ն օրենքի 6-րդ հոդվածը լրացնել նոր մասով, որի համաձայն՝ թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը սահմանվում է լիազոր մարմնի կողմից: 
Հարկ ենք համարում նշել, որ «Թանկարժեք մետաղների մասին» օրենքում բացակայում է որևէ դրույթ, համաձայն որի՝ թանկարժեք մետաղներից պատրաստված իրերի հարգորոշման ու հարգադրոշմման գործունեության համար օգտագործվող սարքավորումները ենթակա են փորձաքննության: 



Միևնույն ժամանակ 2011 թվականի հունվարի 10-ի N 785-Ն որոշմամբ ՀՀ կառավարության կողմից հաստատվել է թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը, ուստի՝ Նախագծով առաջարկվող կարգավորումը, համաձայն որի կարգը սահմանվում է լիազոր մարմնի կողմից՝ անհրաժեշտ է վերանայել:
Նկատի ունենալով վերոգրյալը՝ առաջարկում ենք օրենքի 6-րդ հոդվածի 1.1 մասը շարադրել հետևյալ խմբագրությամբ. 
[bookmark: _Hlk168572951]«1.1 Թանկարժեք մետաղներից պատրաստված իրերի հարգորոշման ու հարգադրոշմման գործունեության համար օգտագործվող սարքավորումները ենթակա են փորձաքննության, որի իրականացման կարգը սահմանվում է ՀՀ կառավարության կողմից:»:
	



Ընդունվել է։
















Ընդունվել է։

	4․ Վարչապետի աշխատակազմի տեսչական մարմինների աշխատանքների համակարգման գրասենյակ
	06․08․2024

	
	02/16.17/27012-2024

	Քննության առնելով «Թանկարժեք մետաղների մասին» օրենքում լրացում կատարելու մասին» օրենքի նախագիծը  (այսուհետ՝ Նախագիծ)` հայտնում եմ հետևյալը. 
      Նախագծով նախատեսվում է «Թանկարժեք մետաղների մասին» 2006 թվականի մայիսի 23-ի ՀՕ-83-Ն օրենքում լրացում կատարել, այն է ՝ Թանկարժեք մետաղներից պատրաստված իրերի հարգորոշման ու հարգադրոշմման գործունեության համար օգտագործվող սարքավորումները ենթակա են փորձաքննության, որի իրականացման կարգը սահմանվում է ՀՀ կառավարության կողմից։  Նախագծին կից հիմնավորման մեջ նշվում է, որ Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտությունը չի առաջանում, որը առաջարկվում է քննարկել, հաշվի առնելով ՀՀ կառավարության 2011 թվականի հունիսի 10-ի թիվ 785-Ն որոշմամբ ամրագրված լիազորող նորմը, որը ներկայիս իրավակարգավորումների համատեքստում չի լիազորում Կառավարությանը ընդունել նշված ենթաօրենսդրական նորմատիվ ակտը, այլ սահմանում է հետևյալը՝ հարգորոշման և հարգադրոշմման գործունեություն իրականացնող անձինք պարտավոր են պահպանել կառավարության սահմանած համապատասխան տեխնիկական պահանջները և գործունեության պայմանները: Ուստի հաշվի առնելով Նախագծով նախատեսվող կարգավորումը, առաջարկվում է Նախագծի ընդունման դեպքում փոփոխություն կատարել նաև ՀՀ կառավարության 2011 թվականի հունիսի 10-ի թիվ 785-Ն որոշման նախաբանում: 
  Միևնույն ժամանակ, իրավական որոշակիության սկզբունքից ելնելով և տարընթերցումից խուսափելու նպատակով, առաջարկվում է Նախագծի 4-րդ հոդվածի 2.1-րդ մասում «փորձաքննություն» բառը փոխարինել «փորձարկում» բառով՝ հաշվի առնելով «Շուկայի վերահսկողության մասին» օրենքի դրույթները։
	Ընդունվել է ի գիտություն։

Նախագծի փաթեթի շրջանակներում նպատակահարմար չենք գտնում կատարել առաջարկվող փոփոխությունը, 
հետագա օրենսդրական բարեփոխումների նպատակով՝ անհրաժեշտությունից ելնելով կնախատեսվի շրջանառել որոշման նախագիծը։








Չի ընդունվել։
Օրենքի նախագիծը վերաբերում է  թանկարժեք մետաղներից պատրաստված իրերի հարգորոշմման գործունեության համար օգտագործվող սարքավորումների փորձաքննության համար լիազոր մարմնի սահմանումը օրենքում։ Հետևաբար, նպատակահարմար չենք գտնում կատարել առաջարկվող փոփոխությունը։






